
Оюм

Хурметли жамауат!
Бир тюрлю сылтау бла сиз «Заманнга» жа-

зылалмай къалгъан эсегиз, халны тюзетирге 
амал барды. Жазылыуну 28-чи сентябрьге 
дери жарашдырсагъыз, газетибизни 1-чи ок-
тябрьден алып башларыкъсыз.

Юч айгъа жазылыуну багъасы 178 сомду.

Бизни индексибиз - 51532

Эсгертиу

Пресс-конференция

Ахыры 2-чи бетдеди.

Къабарты-Малкъар Республиканы 

предприятияларын бла организа-

цияларын 2011-2012 жылланы кюз 

арты-къыш кезиуюне хазырлау жаны 

бла республикалы комиссияны жый-

ылыуу болгъанды. Анда белгиленнге-

нине кёре, жашау журт-коммунальный 

мюлкню ол кезиуде хайырланырча 

халгъа келтириу бюгюнлюкге 96,4 

процентди.  Ол санда жашау фонд, 

жылыу эм суу ызла, тюрлю-тюрлю 

насос станцияла дегенча эм башха 

объектледе бу ишле хазна къалмай 

бошала турадыла.

КъМР-ни  Правительствосуну бый-

ылны июнь айыны аллында къабыл 

этген «Къабарты-Малкъар Респу-

бликаны предприятияларын бла ор-

ганизацияларын 2011-2012 жыллада 

кюз арты-къыш кезиуге хазырлауну 

юсюнден» бегимине тийишлиликде 

республиканы муниципальный рай-

онларыны бла шахар округларыны 

администрациялары бу кампани-

ягъа къолларындан келгенича ахча 

бёлюп, керекли ишлени бардырып 

тургъандыла эм бусагъатда да алай. 

Болсада бу бегимге кёре админи-

страцияла жашау фондну эм жылыу 

бла жалчытыучу предприятияланы 

къышха хазырлыкъларыны юсюнден 

Къышха - хаппа-хазырлыкъ
паспортланы биринчи октябрьге дери 

КъМР-ни  Къурулуш, архитектура эм 

жашау журт-коммунальный мюлк 

министерствосуна берирге, андан 

сора да, биринчи октябрьден котель-

няланы сынау халда ишлетип кёрюрге 

керекдиле. 

Жылыу бла жалчытыучу предпри-

ятияланы юслеринден айтханда, 

аланы инфрастуктуралары 56 про-

центге дери тозурапдыла. Бусагъ-

атда басымгъа тёзалмагъан жылыу 

баргъан быргъыла предприятияланы 

бла организацияланы кючлери бла 

алышындырыла турадыла. Сууукъ суу 

баргъан ызлада ол жаны бла тийишли 

ишле этиледиле. 

Сёзсюз, бийик къатлы юйледе лифт-

ле адамланы ачыуларын къозгъагъан 

затладан биридиле. Ол бузулуп иш-

лемей тохтаса, сёз ючюн, тогъузунчу-

онунчу этажлагъа жашаулу адамлагъа 

ёрлеген къалай къыйын болгъанын 

айтмасакъ да ангыларчады.

Лифт мюлк бла кюрешиу - ол багъа 

тургъан ишди эм хайырланнганда, бек 

къоркъуулу жумушду. Аны себепли 

районланы бла шахарланы админи-

страцияларына ол затха энчи эс бё-

люрге буюрулгъанды кенгешде. Шарт 

тарихле бла айтханда, 2008 жылда 

- 34, 2009 жылда 14  лифт алышын-

дырылгъандыла. 2010 жылда уа эки-

си жангыртылыннгандыла, 50-си да 

алышындырылгъандыла. Аллай ишле 

мындан ары да бардырыллыкъдыла. 

Республиканы промышленность 

предприятияларында да КъМР-ни  

башда айтылгъан бегимине тийиш-

лиликде келе тургъан къыш кезиуге 

хазырланыу да иги барады дерчады 

эм ала биринчи октябрьге бошалыр-

гъа керекдиле деп борч салыннганды.

Жылыу-энергетика комплексни 

битеу бёлюмлери да бу кампанияны 

тири бардырадыла. Электросетьлени 

къышха хазырлауда бек биринчи эс ток 

баргъан ызланы тазалаугъа, хата тю-

шюрмез ючюн, алагъа орнатылгъан 

оборудованияланы тюз ишлеулерине 

къарау дегенча эм башха жумушлагъа 

бурулады. «Каббалкгаз» акционер 

общество да кюз арты-къыш кезиуге 

къалай хазырланнганына эм бусагъ-

атха дери къаллай бир ишле этилип 

бошалгъанларыны юсюнден да кен-

гешге къатышханлагъа информация 

берилгенди. 

Сюзюлген вопросну юсюнден кен-

гешде тийишли оноу этилгенди.
                              

ЗУБЕИР УЛУ Х. 

Культура учреждениялагъа 
ахчаны ким бёллюкдю?

Кюз арты сессияда РФ-ни 
Къырал Думасыны депутатлары, 
«Россей Федерацияда культура-
ны юсюнден» законну проектин 
сюзюп, къабыл этериклери бел-
гиленеди. Аны Культура жаны 
бла комитет культурологияны 
россейли институту  бла бирге 
жарашдыргъанды. Быллай за-
конну хазырларгъа эрттеден 
да керек болуп тура эди, нек 
дегенде бу сфераны ишин къу-
рау жаны бла праволу акт 1992 
жылда къыбыл этилген эди. 
Ол жашауда бардырылгъан за-
манны ичинде анга бир къауум 
тюрлениуле эмда къошакъла 
кийирилгенликге, экспертле айт-
ханларына кёре, не жаны бла да 
эски болгъанды эмда бюгюннгю 
жашау болумлагъа келишмейди.

Жангы законну жарашдыр-
гъанда, биринчиден,  культураны     
къалай ангылатыргъа боллукъду 
деп сагъыш этерге тюшгенди. 
Озгъан ёмюрню 80-чи жылла-
рында анга, литературадан бла 
искусстводан сора, тёреле эмда 
адеп-къылыкъ да кийирилген 
эдиле.  Бюгюнлюкде, специ-
алистле оюм этгенден, анга бю-
тюнда  кёп магъана берилирге 
тийишлиди, культура жаланда  
отрасльни кесинде болгъан иш-
леде чекленип къалмай, анга 
къыралда бардырылгъан битеу 
социальный эм экономика бла 
байламлы программаланы да 
къошаргъа керекдиле.

 «РФ-де культураны юсюнден 
законланы мурдоруна»  (7-чи 
статьясына) 2009 жылда тюрле-
ниуле этилген эдиле. Алада  къы-
ралда болгъан битеу экономика, 
экология, социальный, миллет 
программалагъа эмда ол жаны 
бла проектлеге бла планлагъа 

Тюрлениу

Тутмакъла къууатлы
общежитлеге кёчгендиле

Россейни жууапха  тартылгъанланы  терсликлерине  жо-
лукъдурууну Федеральный  службасыны Къабарты-Мал-
къар Республикада управлениясыны колонияларында-по-
селенияларында эки жангы общежит  хайырланылыргъа 
берилгенди. РФ-ни уголовный-толтуруучу системасын 
2020 жылгъа дери айнытыуну концепциясына тийиш-
лиликде эм аны  жангыртыуну чеклеринде 2010 жылны 
ахырында аллай оноу  этилген эди. 

Быйыл 16-чы сентябрьге ала хайырланылыргъа берил-
гендиле, алада тутмакъла жашап башларыкъдыла. Бу 
мекямлада 156 эр киши эм 48 тиширыу жашарча жерле 
бардыла. Ала кеслери да  европалы стандартха кёре  ке-
рекли адырла эм юй керекле бла жалчытылыннгандыла.

Бюгюнлюкде колония-поселение-5-де бир-бир мекям-
ланы жангыртыу тап халгъа келтириу жаны бла къурулуш 
ишле андан ары бардырыладыла. Ала жылны ахырына 
битерикдиле, хайырланылыргъа берилликдиле.

Мадина ЗАБАРОВА.
     Россейни ФСИН-ини КъМР-де 

управлениясыны пресс-службасы.

культура кёз къарам кийирилир-
ге борч салыннган эди. Болсада 
бу жорукъ ишлемейди. Юлгюге,  
эллени  айнытыу жаны бла фе-
деральный программада  куль-
турадан башха битеу сферала 
да эсге алынадыла. Россейли 
аш-азыкъ четенни (потреби-
тель) жарашдыргъанда уа, айны 
ичинде белгиленнген къоран-
чладан культурагъа жаланда 5 
процент бёлюнеди.

 «РФ-де жер-жерли само-
управленияны ишин къурауну 
битеулю принциплерини юсле-
ринден» 131-чи номерли Феде-
ральный законну сагъынмай 
къалыргъа жарамайды. Анда 
айтылгъаннга тийишлиликде 
адамланы   солууларын къурау, 
аланы культура учрежденияла-
ны жумушлары бла жалчытыу 
эллени бла шахарланы баш-
чыларыны жууаплылыгъына 
берилгенди. Администрацияла 
культура учреждениялагъа ах-
чаны кеслери   берирге бор-
члудула.

Алай аланы бюджетлеринде 
къытлыкъны хатасындан Культу-
ра юйлени,   клубланы ишлерин  
жалчытырча, тийишли оборудо-
вание сатып алырча, ишчилеге 
ахча тёлерча, мекямны ичинде 
ремонт ишле бардырырча эм 
башха магъаналы жумушлагъа 
финансла табаргъа къыйынды. 
Аны бла бирге бу учреждения-
ланы ишлерини даражаларын 
тюшюрюрге жарамайды. Мил-
лет тиллени айнытыу, халкъны 
адет-тёрелерин, къылыгъын 
сакълау эм айнытыу иш ала-
дан башланнганын белгилерге 
тийишлиди. 

Жетишим

Мокъаланы Шамил - 
Россейни чемпиону

Россейни Правитель-
ствосуну Финансла ака-
демиясыны ст уденти 
къашхатаучу жаш Мокъа-
ланы Шамил жаз башын-
да Подольск шахарда бел 
бауладан тутуп жыгъы-
шыудан Халкъла аралы 
турнирде биринчи жерни 
алгъан эди. Аны къарын-
дашы Мусса да, эркин 
стильде жыгъыша, анда 
чемпион болгъанды.

Энчи ёхтемлик бла 
КъМР-ни бел бауладан 
т у т у п  ж ы г ъ ы ш ы уд а н 
жыйымдыкъ команда-
сыны тамата тренери 
Гажонланы Юрий 15-17-чи 
сентябрьде Челябинскде 

Россейни чемпионаты бардырылгъанын эм анда Шамил 
Россейни чемпиону болгъанын билдиргенди. 

Финалгъа тюшер ючюн, анга къарындашы Мусса бла 
тюбеширге тюшгенди. Анда уа Къарачай-Черкесден 2009 
жылда дунияны чемпиону Татаркъулланы Ахмат бла сер-
мешгенди. Былтыр  Шамил анга хорлатхан эди. Алай бу 
жол ол анга бир онг да бермей къытханды. 

Энди Мокъа улу дунияны Бишкекде бардырыллыкъ 
чемпионатында Россейни хурметин къорууларыкъды. 
Москвада Шамил тренер Адиб Валимеевде жарау этеди. 

Россейни чемпионатында жемталачы Мурзабек Ми-
состов, 100 килограммдан аслам ауурлукъда эрише, 
доммакъ майдал къытханды. Роксана Куантова да (58 
кг.) ючюнчю жерни алгъанды. 

 ХОЗАЛАНЫ Фатима.
Суратда Мокъаланы Шамил.

Жандауурлукъ

Къарыусузлагъа 
болушлукъгъа

КъМР-ни Урван элинде къолайлары осал болгъан эм кёп 
сабийли юйюрлеге болушлукъгъа жандауурлукъ марафон 
бардырылгъанды.  Бу акция тёреге айланнганды эм не 
заманда да кёп адамны жыяды. 

Анга Урван районну жер-жерли самоуправлениясыны 
советини башчысыны орунбасары Мухамед Карацуков, 
МВД-ны район бёлюмюню таматасы Анатолий Сундуков, 
Къабарты-Малкъарны муфтийини орунбасары Алим 
Сижажев эмда анда жашагъанла къатышхандыла. Сё-
лешгенле адамла игилик этерге, къыйынлыкъда бир бир-
лерине, къарыусузлагъа болушургъа керек болгъанларын 
чертгендиле. 

Эл администрацияны башчысы Вячеслав Карданов 
айтханыча, Урванда жашагъанла, предпринимательле 
да бирге жюз минг сом жыйгъандыла. Ол ахча башда 
айтылгъан юйюрлеге берилгенди. Акцияны чеклеринде 
жыйылгъанлагъа «Нур-ет» сабий коллектив концерт кёр-
гюзтгенди.

Римма СОКУРОВА,
Урван районну жер-жерли администрациясыны

 пресс-службасыны башчысы.

Эл мюлк

Иги тирлик алыр 
муратлыдыла

Урван районда «Гриба» атлы италиялы кооператив бла 
«КъМР-ни плодопитомниклери» ООО интенсив техноло-
гия бла ёсдюрюлген алма терек бахча орнатхандыла. 
Анга сегиз гектардан аслам жер бёлюннгенди. Акционер 
обществону агроному Хусен Сосмаков билдиргеннге 
кёре, июньну аллында алмаланы «Грени смит», «Голден» 
эм дагъыда сегиз  тюрлюлеринден эки жюз минг терек 
салгъандыла. 

Сентябрьни ал кюнлеринде вахта амал бла ишлеген 
италиячы специалистле жалгъау этер ючюн келген эдиле. 
«Бу битимлеге ауруула хазна тиймейдиле, заран салгъан 
къуртла да хата келтирмейдиле. Болсада алагъа тийишли-
сича къараргъа, битеу агротехника ишлени бардырыргъа 
керекди. Экинчи жыл бай тирлик аллыкъбыз деп турабыз. 
Андан сора уа алмаланы бу тюрлюлерин энтта элли гек-
тарда орнатырыкъбыз»,-деп къошханды ол.

Жыйырманчы сентябрьде 
Венеция шахарда бардырыл-
гъан даражалы кинофести-
вальда «Фауст» деген фильми 
ючюн баш саугъаны алгъан 
режиссёр Александр Сокуров  
Къабарты-Малкъар къырал 
университетде журналист-
ле бла тюбешгенди. Пресс-
конференцияны аллында 
КъМКъУ-ну ректору Барасби 
Карамурзов кинорежиссёр-
ну аламат жетишими бла 
алгъышлагъанды. Ызы  бла 
журналистле анга соруула 
бергендиле. 

-«Фаустну» сайлагъаныгъызны 

баш сылтауу неди?

-«Фауст»-тетралогиямы ахыр 

кесегиди.  «Молох»,  «Телец», 

«Солнце»-алагъа да кёп заман 

кетгенди, кёп къыйын салыннган-

ды. Сёз ючюн, «Солнце» деген 

фильмни Японияда алгъаныбыз-

да, архивле бла ишлерге керек 

эди, анда уа  керекли кёп доку-

ментле жашырын халда сакълана 

эдиле.

«Фаустну» юсюнден айтханда, 

озгъан ёмюрню жыйырманчы 

жылларындан бери бу чыгъар-

ма бла ишлерге бир режиссёр 

да базынмагъанды. Мен Гёте-

ни текстине уллу хурмет этеме, 

аны бла бирге былай айтыргъа 

сюеме:фильмде Фауст-адамды, 

Гётеде уа ол мифди. Менде ол 

адам болгъаны себепли аны ата-

сы да барды. Бу персонажны мен 

къурагъанма.

-Сиз бир интервьюгъузда Фауст 

шёндю жашаса, Ибилисге са-

таргъа заты боллукъ тюйюл эди 

дегенсиз. Шёндюгю адамны жаны 

жокъмуду?

-Фауст Ибилисге жанын сата эди… 

бусагъатда уа адамланы жанлары 

бек жарлыладыла. Ич жашау, тин 

жашау къарыусуздула. Совет жылла 

бла тенглешдиргенде, халкъны куль-

турасы алашагъа тюшгенди. 

-Фильмни Россейде не заманда 

кёргюзтюрюкдюле?

-Аны прокатда къадары манга 

сейир тюйюлдю… Баям, жууукъ 

заманда «Фауст» биринчи канал-

да кёргюзтюллюк болур, анда 

ишлегенле фильмге сейирлери 

болгъанларын билдиргендиле, ки-

нофестивальда хорламым бла да 

алгъышлагъандыла.  Кимге керек-

ди «Фауст»? Быллай фильмлеге 

къарагъанланы саны бек азды. 

Александр Сокуров:

КЕНГЕШ

Адамланы жанларын байыкъландырыргъа керекди

Ахыры 2-чи бетдеди.

Къабарты-Малкъарны деле-
гациясы республиканы Прави-
тельствосуну Председателини 
заместители Уяналаны Казимни 
башчылыгъында «Юг Осетия Ре-
спублика: хайырлы экономиканы 
юсю бла шёндюгюлю къыралны 
къурау» деген ат бла 20-чы сен-
тябрьде Цхинвал шахарда бар-
дырылгъан биринчи россей-юго-
сетин форумгъа къатышханды.

Россейли делегациягъа фо-
румда РФ-ни Президентини 
Администрациясыны башчысы 
Сергей Нарышкин таматалыкъ 
этгенди. Аны ишине 300-ден 
артыкъ адам – политикле, къы-
рал органланы келечилери, 
предпринимательле, экспертле, 
журналистле - къатышхандыла. 

Уяналаны Казим белгилеге-
нича, бу форумну баш темасы 
- къыралла аралы, бек алгъа уа, 
экономиканы сферасында бир-
ге ишлеуню перспективалары 

ФОРУМ

Мамыр урунуугъа 
итиниулюк

бла байламлыды. «Юг Осетия 
жалынчакъсызлыкъны алгъан-
дан сора мамыр урунууну жолу 
бла барады, ол неден да бек 
экономика байламлыкъланы 
айнытыргъа, тыш къыраллы ин-
вестицияланы хайырланыргъа, 
огъурлу къоншулукъ халланы 
жюрютюрге сюеди. 

Уллу жыйылыуну итогларына 
кёре, заявление къабыл этил-
генди. Анга къатышханла рос-
сей-югосетин бирге ишлеуню 
андан ары теренлендирирге, 
республиканы экономикасын 
айнытыугъа, аны дуния эконо-
микагъа къошулуруна себеплик 
этерге сюйгенлерин билдирген-
диле эмда бу ишлени теркирек 
къураргъа чакъыргъандыла», 
- деп къошханды ол.

КъМР-ни Президентини бла 
Правительствосуну 

пресс-службасы.

2 бет 3-4 бетле

Жюрегиме 
тюшген кюн

2 бет

TV-ны бла радиону 
келир ыйыкъгъа
программалары

Халаллыкъ эм таза 
ниетлилик жаярыкъ мекям

Къабарты-Малкъарны делегация-

сы битеуроссей «Единая Россияны» 

23-24-чю сентябрьде Москвада бол-

лукъ XII съездине къатышырыкъды. 

Республиканы уллу делегациясына 

КъМР-ни Президенти, партияны 

Бийик советини члени Арсен Кано-

ков башчылыкъ этерикди. Дагъыда 

съездге РФ-ни Къырал Думасыны 

депутаты Юрий Васильев, тогъуз де-

легат эм чакъырылгъанладан онеки 

адам барлыкъдыла.

Съездде РФ-ни Президенти Дми-

трий Медведев эм партияны ли-

дери, премьер-министр Владимир 

Путин сёлеширикдиле. Жамауат-

политика эм социально-экономика 

болумланы юслеринден кеслерини 

оюмларын партияны, Битеуроссей 

халкъ фронтну, жамауат организа-

цияланы келечилери, тюрлю-тюрлю 

сфералада жетишимле болдургъан 

адамла да айтырыкъдыла.

Съездни ишини биринчи кюнюн-

де, 23-чю сентябрьде, алты секция 

ишлерикди. Биринчи секция «Граж-

данское общество, партнёрство и 

справедливость», экинчисин «Соци-

альная политика – к новым стандар-

там» деген темалагъа жораланы-

рыкъдыла. Андан сора да, съездде 

секцияла «Новая экономика», «На-

род против коррупции» деген тема-

ланы сюзерикдиле. «ЖКХ» тема уа 

хар кимге да керекли сейирлик тема 

болгъаны ючюн аны юсюнден сёз 

энчи секцияда барлыкъды. Алтынчы 

секция уа кесини ишин «Продо-

вольственная безопасность» деген 

темагъа жораларыкъды, анда сёз 

агропромышленность политиканы 

юсюнден барлыкъды.

Съездни биринчи кюнюнде ишге 

1300 делегат къатышырыкъдыла. 

Пленар жыйылыуну аллында Вла-

димир Путин бир ненча секциягъа 

барлыкъды. Ол кюн Халкъ програм-

маны болумлары сюзюллюкдюле. 

Дагъыда къошакъ предложенияла 

айтыллыкъдыла, болумланы моде-

раторларыны оюмлары эсге алыны-

рыкъдыла. Андан сора да, съездни 

биринчи кюнюнде устав мардалагъа 

къараллыкъды, башхача айтханда, 

партияны членлери болмагъан 

кандидатураланы юслеринден ай-

тыллыкъды.

Съездни экинчи кюнюнде уа РФ-

ни Президенти Дмитрий Медведевни 

эм Владимир Путинни сёлешиулери 

боллукъдула. Ол кюн дагъыда за-

коннга тийишлиликде россей тизме-

ге кирлик адамланы, партияны Къы-

рал Думаны алтынчы айырыулагъа 

барлыкъ адамларын кёргюзтюу 

тамамланырыкъды.

         КъМР-ни Президентини бла 
Правительствосуну 

 пресс-службасы.

ПАРТИЯ ЖАШАУ

Арсен Каноков «Единая Россияны» 
съездине къатышырыкъды



тинталлыкъ тюйюлбюз», - деген-
ди. «Чернобыль» организацияны 
башчысыны орунбасары Аркадий 
Дышеков бусагъатда жамауат 
биригиуню башчысы Хасан Ха-
балов саулугъуна къаратханын 
билдиргенди эм бардырылгъан 
ревизия финансла  жаны бла 
кемчиликлени ачыкъламагъан-
ды, дегенди.

Алай бла энди республикада 
чернобыльчилени эки органи-
зациялары боллукъду, баям, 
аладан къайсы игирек ишлесе 
да, анга адамланы асламысы 
барлыкъ болур.

БАЙСЫЛАНЫ Марзият.
Сурат авторнуду.

2 2011 жыл, 22- чи сентябрь

                               

Эсгериуле

                                                                              

Ахыры. Аллы 1-чи бетдеди.

Ж
ыйырманчы ёмюрню 1945 
жылыны март айыны 31-

чи кюню бюгюн да, аллай бир 
заман озгъандан сора да,  эсим-
ден кетмейди. Аллай сагъышла 
бла  башымы нек аурутама деп, 
унутургъа  кюрешсем да, ол кёз 
аллыма келип къалады. Бир 
тюрлю терслигим болмай, нек  
саналгъан эдим мен сатхычха, 
нек  къысталгъан эдим туугъан 
журтумдан? Сюргюнде  мен 
жаланда бир кюнню ичинде 
сынагъан  къыйынлыкъ адамны 
ёмюрюне жетерик эди…

Мартны ахыр кюню болгъан-
лыкъгъа, алыкъа къар  теренди.  
Хауаны болумунда жаз башына 
ушагъан бир жери жокъду. Су-
уукъ къаты тутупду. Алай мын-
да эрттеден жашагъанла кюн 
билмей тургъанлай тюрленип 
къалыучусуна юйреннген эдиле 
да, жаз-башы сабан ишлеге 
хазырланыуну болжалын оздур-
мазгъа кюрешгендиле.  Къысха 
айтханда, «Арбангы къышда, 
чанангы жайда хазырла», - деген 
буруннгулу акъыл сёзню кеслери-
не жорукъгъа алгъандыла.

Алыкъа тёгерекни къар ба-
сып тургъанлыкъгъа, урлукъну  
къайгъысын этерге керек эди. 
Аллында кюн сабанчы  брига-
даны таматасы Фризен келди 
да: «Тамбла эрттенликде  эртте 
колхоз правленни къатында бол, 
урлукъ  келтирирге барлыкъсыз 
Рождественкагъа», - деди. За-
готзерно ол элде эди.

Б
ешеулен болуп, чаналагъа 
ат арбаны кюбюрюн ор-

нашдырып, жолгъа чыкъдыкъ. 
Башымда къулакълы бёркюм, 
юсюмде мамукъ бла сырылгъан 
фуфайкам, аны ичинден да  
женгсиз жюн кёлегим, аякъла-
рымда къалын уюкъларым… Су-
уукълукъну ахыры да сезмейме. 
Заготзернодан чаналарыбызны 
жюклеп, артха айландыкъ. Тюз ол 
кезиучюкде, бизни артха бурулу-
рубузну сакълап тургъанча, кюн, 
башха болмай, жай чилледеча, 
къыздырып башлады. 

Къарап-къарагъынчы къар 
эрип, батыучукъла кёлле бо-
луп къалдыла; чана ыздан бир 
жынлыракъ чыгъып, алыкъа  
къаралмагъан жерчикле бла  
барыргъа кюрешебиз. Атла чана-
ланы къыйналып тартадыла. Къа-
рыусуз эдиле ачдан. Бир-бирде 
жыгъылгъан да этедиле. Бюгюн 

Жюрегиме 
тюшген кюнКультураны элледе учрежде-

нияларыны асламын кадрла бла 
жалчытыу да къыйын ишледен 
бириди. Битеуроссей статисти-
кагъа кёре, бу сферада ишлеген-
лени 40 процентини профессио-
нал билимлери жокъду, 70 проценти 
уа кеслерини усталыкъларын арт он 
жылны ичинде бир кере да ёсдюр-
мегендиле. Андан сора да, аланы ай-
лыкъ хакълары  бек азчыкъды. РФ-ни 
Культура министерствосу келтирген  
шартлагъа кёре, 2010 жылда къырал-
да экономика сферада ишлегенлени 
айлыкълары орта эсеп бла 22,7 минг 
сом болгъан эсе, культурада ишле-
генленики уа 10,6 мингнге жетгенди, 
башхача айтханда,  эки кереге аз.

Культура учреждениялагъа ахчаны ким бёллюкдю?

да сейир этгенлей турама терен 
къарны алай терк эрип кетгенине. 

Анга  ийнаныргъа да къыйынды. 
Алай ол мен кеси  кёзюм бла кёр-
ген затды.Чана тизгинни ахырында 
мен бара эдим. Баям, манга атла-
ны бек  къарыусузларын берген 
болур эдиле деген ишеклик энди 
келеди башыма. Бирсиле, менден 
аз-аз узая, ахырында кёз туура-
дан ташайдыла. Атларым ахыр 
онгларына таянып, къар суугъа 
жыгъылып къалдыла. Суугъа ки-
рип, мен алагъа ёрге къобарыкъча 
болушама. Билмейме, мени, ач-
дан борбайлары къыркъылыргъа 
жетген жашны, алагъа не болуш-
лугъу тиерге болур эди. Болсада, 
къуйрукъларындан тутуп, ёрге 
къобаргъа болушсам, тура эдиле. 
Алай узакъ кетмей, дагъыда жыгъ-
ыла эдиле…

Ю
сюм белиме дери жибиген-
ди, уюкъларым суудан  тол-

гъандыла. Къыйналып атлайма, 
алай чанагъа минмейме. Атлагъа 
ауур боллукъду деп. Кюн батаргъа 
жууукълашады, мен а алыкъа 
жарты жолдама,  нёгерлерим элге 
жыйышхан болурламы, аны да  
билмейме. Кюндюз къызыулукъ, 
эсде-бусда болмай тургъанлай 
келгенича, ингир алагъа къаты су-
уукъ тутду. Юсюмде кийимлерим 
бузлап, фанер къангача болдула. 

Уюкъларымдан сууну тёгюп, 
жангыдан кийдим. Алай  аякъ-
ларыма чулгъаргъа къургъакъ 
быстырларым жокъ эдиле. Анга 
да тёзерге боллукъ эди, алай бир 
зат мени ахымы алды, ичиме къор-
къуу салды. Кюн  батханлыкъгъа, 
алыкъа жарыкъ болургъа керек 
эди. Терк окъуна алай къаппа-
къарангы къалай болуп къалды? 

Атла бир уллу къар тёбеге  ти-
релгендиле да, не ары, не бери 
тебалмайдыла. Кёзлерим кёр-
мегенлерин ангылап, жашаудан 
тюнгюлдюм. Жиляй-жиляй, къол-
ларым бла  къармап, аланы тууа-
рып, болшап къояма. Барсынла 
къайры да! Бёрюлеге аш болсала 
да угъайым жокъду…

К
есим а, бузлап къалмайым 
деп, къоркъуп, ары-бери ай-

ланама, алай чанадан узакъгъа 
кетмейме, ажашып бир жанына  
кетип къалыргъа боллукъ эдим. 
Айхай, абери кёрсенг а! Къалай 
байтамал сокъур болуп къалдым! 
Къанлы жауум да айырылмасын 
20-жыллыгъында кюн жарыгъ-
ындан! Къадар… Къадар… Андан 

адам къутулмайды, дейдиле. 
Мени уа ийнанырыгъым келмей-
ди. Бери  кёчюрмеселе эди, бу 
къыйынлыкъгъа тюберик тюйюл 
эдим деп, кёз жашларымы ты-
ялмайма. Узакъда бёрю улугъан 
тауушну эшитип, сагъайдым. 
Атла! Не болдула ала? Манга ду-
ния къарангыды! Къатымда тура 
эселе да, кёрмейме. Аланы бёрю-
леге ашатып барсам, не айтырла,  
дейме кеси-кесиме. Сокъурну 
несин аллыкъдыла? 

Къазахстанны къыйырсыз-чек-
сиз тюзлеринде кюн жерден 
чыкъгъанча эм  батхан да ары эт-
генча кёрюнеди. Аны  къатындан 
узаймагъан атланы да эследим. 
Кёзлерим кёргенлерине асыры 
къууаннгандан, бир ауукъгъа кюн 
чыкъгъан  жанына къарап турдум. 
Будайдан тойгъан атланы же-
гип, жерни бузлагъаны эригинчи 
юйге жетерге ашыкъдым. Кёлюм 
кётюрюлюп, къууанчым ичиме 
сыйынмайды. Сокъур тюйюлме, 
андан къалгъаны бары да бошду. 

А
лай кёпге бармады къууан-
чым. Ол ингирде окъуна би-

ягъы къарангыгъа батылдым. Му-
дах болдум, тюнгюлюм кёзледен. 
Кече жукъ кёрмегеними алыкъа 
бир кишиге да билдирмейме, 
юйде да айтмагъанма. Болсада 
не заманнга дери букъдуруп тур-
лукъ эдим  жарсыууму? Аллахха 
шукур, кюндюз кёргениме!  Ол 
бир кесек селейтгенди къайгъы-
мы. Эки-юч кюнден  бригадирге 
айтдым кече жолда нек къалгъа-
нымы. Фризен, бетиме тюрслеп 
къарап: 

-Юйде аш-суу бла  къалайсыз? 
– деп сорду. 

- Мирзеуюбюз тауусулгъанды, 
худур бла кечинебиз, ётмек къал-
лай болгъанын унутхан да  этген-
биз, - деп, ачыкъ айтдым анга.

- Ангыладым, къоркъма, ачдан 
къыйналгъанынг ючюн болгъан-
са, анга «куриная слепота» дей-
диле. Тауукъла кече  кёрмейдиле, 
аны ючюн айтадыла алай. 

- Ол къоркъуулу ауруу тюйюлдю, 
игирек ашап башлагъанынглай 
кетип къаллыкъды, - деп къууан-
дыргъан эди мени Фризен.

Ары дери мен эшитген да этме-
ген эдим «куриная слепота» деп.  
Бу аурууну тауча аты болурму? Бил-
мейме. Жокъ эсе, мен анга «Тауукъ 
ауруу» деп атадым (ойнап айтама).        

КЪУЛБАЙЛАНЫ Алий.

«РФ-де культураны юсюнден 
законланы мурдорунда»  куль-
турада ишлегенлеге берилген 
социальный гарантияла шарт тох-
ташдырылмайдыла. Сёз ючюн, 
аны 27-чи статьясында былай 
жазылады: «…къырал чыгъар-
мачылыкъ иш бла кюрешгенлени 
ишлерин къурагъанда, ала кесле-
рини чыгъармачылыкълары бла 
кюреширча онгла береди; аланы 
ахча бла жалчытады, аланы 
эмда халкъ культураны айнытыу 
бла кюрешген устазлагъа чыгъ-
армачылыкъларында чырмаула 
салмайды».

Премьер-министр  Владимир 
Путин Къырал  Думада РФ-ни 
Правительствосу 2010 жылда 
ишини итогларыны юсюнден 

доклад бла сёлешгенинде, куль-
турагъа баш магъана берген 
эди. Владимир Владимирович 
2012 жылны бюджети жарашды-
рылгъанда отрасльге бёлюннген 
ахчаны кёбейтирге кереклисин 
чертгенди, ол санда  «Россейни 
культурасы» федеральный про-
грамма хазырларгъа тийишлиди. 

Баш магъана уа библиотекала-
ны, музейлени, культура билим 
бериу учрежденияланы мекямла-
рын жангыртыугъа, аланы от тю-
шюуден, терроризм халда этилген 
аманлыкъладан къоруулаугъа 
бериледи. Дагъыда битеуроссей 
библиотека системаны ишин 
жангыча къураугъа, адамланы  
шёндюгю технологиялагъа тий-
ишли  электрон информация бла 

жалчытыугъа  энчи эс бурулады. 
Культураны бла искусствону фе-
деральный учрежденияларында, 
ол жаны бла билим берген окъуу 
юйледе  ишлегенлени айлыкъ 
хакъларын отрасльде орта эсепге 
жетдирирге тийишлиди. 

Культураны юсюнден жангы 
федеральный закон бу сферада 
болумну иги жанына тюрленди-
рирге керекди. Ол, Россейни XXI 
ёмюрде айнытыуда культурагъа 
берилген магъананы эсге алып, 
къыралда культура политиканы 
жангыртыуну мурдору болургъа 
тийишлиди. 

Татьяна САЕНКО, 
КъМР-ни Парламентини 

Председателини орунбасары, 
педагогика илмуланы кандидаты.

-Сизге саугъаны бере ту-
руп, Арановский: «Бу фильмге 
къарагъан адамны жашауу 
тюрленирикди»,-дегенди. Сиз-
ни жашауугъуз тюрленнген-
миди?

-Угъай, тюрленмегенди. Не зат 
тюрлендирирге боллукъду мени 
жашаууму? Жаланда ишими алы-
шындырыу. Шарт жаланда бир 
затны айталлыкъма: къолумдан  
келгенича ишлегенме. Киноискус-
ствону дуниясында  мен къара  
ишчиме, хар башлагъан затымдан 
бир аламат зат чыгъарыкъды деп 
ийнаныуум жокъду. Мен алгъадан 
билмейме, ишим кючлюмю огъе-
се къарыусузму боллугъун. 

Адамланы жанларын байыкъландырыргъа  керекди
«Фауст», сёзсюз, кючлю филь-

мди. Съёмкалада бир жерде 
да болмагъан технологияланы 
хайырланнганбыз. Жаланда бир 
экземплярда болгъан оптика при-
борла бла ишлегенди оператор. 
Аны себепли шёндю дунияда 
технология жаны бла «Фаустха» 
жетген фильм жокъду. 

Айхай да, культураны сюйген 
адамла «Фаустха» сыйлы саугъа 
берилгенине бек къууаннганды-
ла. Съёмка этген къауумгъа 40 
къыралдан бир ненча жюз адам 
къатышханды. Аланы арасында 
россейлиле аз эдиле: бизни адам-
ларыбызны усталыкълары уллу 
тюйюлдю, аны бла бирге уа, кёп 
ишлемей, кеслерин къыйнамай, 
кёп ахча алыргъа сюедиле. 

20-21-чи сентябрьде Элбрус 
районну Быллым элинде барды-
рылгъан энчи операцияны кези-
уюнде бандит къауумгъа кирген 
экеуленни ёлтюргендиле. 

Россейни ФСБ-ны специалист-
лери эм МВД-ны кинологлары 
баргъан урушну кезиуюнде оюл-
гъан юйню тинтгенден сора анда 
дагъыда бир боевикни ёлюгю 
табылгъанды. Аны къолунда 
автоматы, патронлары эм гра-
натлары бар эдиле. 

Алай бла ол операцияны ке-
зиуюнде экисин жойгъандыла. 
Ала «Элбрус» диверсия-террор 
къауумгъа киргендиле. Аланы 

Энчи операция

Эки боевикни ёлтюргендиле
кимле болгъанлары тохташды-
рылгъанды. 

 Аладан бири- Кацийланы Ахмат- 
федеральный излеуде эди. Терро-
ризмге къажау кюреш бардыргъан 
миллет комитетни келечиси бил-
диргеннге кёре, ол 2010 жылда 
Чегем районда Краснодар крайны 
УФСБ-ны къуллукъчулары эр бла 
къатын Петрухинлени, Зольск рай-
онда Жылы-Сууда Дагъыстанны 
Ич ишле министерствосуну шта-
быны инспекциясыны таматасыны 
заместители Эмин Ибрагимовну 
бла аны Дондагъы Ростовдан 
келген шуёхун, Тызыл ауузунда 
милицияны лейтенанты Байчек-

Ахыры. Аллы 1-чи бетдеди.

куланы Мухтарны, Кёнделенде 
жашагъан Виктор Веремеевни, 
Россейни Сбербанкыны Элбрус 
районда бёлюмюню председате-
ли Доттуланы Ахматны ёлтюрюу-
леге къатышханды. 

Экинчиси Мырзаланы Камиль-
ди.  Ол да башда айтылгъан 
бандит къауумгъа киргенди эм 
кесини юйюн алагъа хайырланыр-
гъа берип тургъанды. 

Операция бошалгъанды, алай 
Элбрус районда КТО режим 
сакъланады. Бир къауум асламлы 
информация органла урушну ке-
зиуюнде 5 боевик ёлтюрюлгенди 
дегенлери керти тюйюлдю.

Черек районну Къара-Суу элинде 
Рамазан айны ахыр кюню бютюнда 
магъаналы болгъанды. 29-чу август-
да мында 100 адам сыйынырча жери 
болгъан межгит ачылгъанды. Ол кюн 
мында жыйылгъанланы алгъышлар-
гъа районну администрациясыны 
оноучулары, КъМР-ни Муслийман-
ларыны дин управлениясыны келе-
чилери, къоншу элледен къонакъла 
да келген эдиле.

Муслийманланы бу къууанчла-
ры бла Черек районну админи-
страциясыны башчысы Темир-
жанланы Махти алгъышлай, бу 
мекямны ариулугъуна сукъла-
ныргъа боллугъун чертгенди. 
«Межгити болмагъан эл тозу-

КЪУУАНЧЛЫ ИШ

Халаллыкъ эм таза 
ниетлилик жаярыкъ мекям

орунбасары Мисирланы Хызыр 
а ораза айда межгитни ачылгъа-
ныны сууаплылыгъы бютюнда кёп 
болгъанын белгилегенди. «Му-
хаммат файгъамбарны, Аллахны 
саламы анга болсун, быллай ха-
диси барды: чыпчыкъ уя окъуна 
тенгли бир межгит ишлетгеннге 
ол дунияда Аллах къалала ишлер. 
Бизни быллай кюнлерибиз кёп 
болсунла», - дегенди ол. 

Черек районну райис-ийма-
мы Догучаланы Альберт бизге 
билдиргеннге кёре, межгитни 
къурулушу жылдан артыкъ бар-
дырылгъанды. Анда тиширыула, 
эр кишиле да намаз этерча энчи 
жерле бардыла. Андан сора да, 

аз  жыйылгъан 
эсе да, кюнден-
кюннге келгенле-
ни саны кёбейип 
барады. Алгъын 
а биз межгитни 
орунуна тюкенни 
эски  мекямын 
хайырлана эдик, 
алай анда  динн-
ге тийишли битеу 
жумушланы толтутургъа онг бол-
магъанды. Энди бу кемчиликни 
кетерирге, сабийлени динни жо-
рукъларына юйретирге да онгубуз 
барды», - дегенди ол.  

Межгит  Москвада предпри-
ниматель, Бабугент элде туууп 
ёсген жаш Османланы Элдарны 
спонсор болушлугъу бла салынн-
ганды. Аны бу биринчи жандауур-
лукъ иши тюйюлдю. Былтыр аны 
болушлугъу бла жангы межгит 
Бызынгы элде да салыннганды, 
дагъыда аны финанс болушлугъу 
бла Бабугентде спорт школну, 
жолну къурулушу бардырыла-
дыла. 

Бюгюнлюкде тау эллени ба-
рысында да жангы межгитле 
бардыла деп ёхтемленирчады. 
Сёз ючюн, Чегем районну Булун-
гу элинде быллай мекямын 1995 
жылда окъуна башлагъан эдиле. 
Алай тюрлю-тюрлю сылтаула 
бла аны ахырына жетдирирге 
онг болмагъанды. Болсада эл-
лилени хайырындан къурулуш 
былтыр жангыдан башланнган-
ды. Бюгюнлюкде аны биринчи 
этажы битдирилгенди. «Сууукъла 
тюшгюнчю, аны экинчи этажын 
да бошап, башын жабарбыз деп 
ышанама», - дейди элни иймамы 
Этезланы Зариф. 

Ол айтханнга кёре, мекямны 

ишлетирге эл, саулай район да 
болушады. Хар солуу кюнде 
бери Яникойдан, Каменкадан, 
Шалушкадан, Огъары Чегем-
ден, башха элледен да адамла 
келип кюрешедиле. Бригадагъа 
башчылыкъ Агаланы Халит   эте-
ди. «Къурулуш материалланы 
хакъсыз алабыз дерге болады, 
бизге блокла чыгъаргъан цехле 
болушадыла. Андан сора да, бу 
элде туууп, шёндю башха жер-
леде жашагъан жерлешлерибиз 
да уллу себеплик этедиле - кими 
терезеле, кими эшикле берирге 
айтады, башхалары ахча бере-
диле», - дейди Халит.

Межгит эки къатлы боллукъду, 
аны биринчи этажында абидез 
алырча жер, медиресе, тиши-
рыула намаз этген отоу бардыла. 
Экинчи этажында уа жума намаз 
бардырылырча 150-200 адам 
сыйынырча уллу зал боллукъду. 
Къурулушну 2012 жылны аллында 
бошаргъа белгиленеди. Жангы 
межгит а 1917 жылгъа дери битеу 
да Чегем аузуну  муслийманлары 
жыйылгъан ара межгитни жерин-
де ишленеди. 

ТИКАЛАНЫ Фатима. 
      АККАЙЛАНЫ Хасим. 

21-чи сентябрьде Профсоюз-
ланы юйюнде чернобыльчиле-
ни жыйылыулары болгъанды.  
Анда «Союз Чернобыль» деген 
Къабарты-Малкъар  жамауат 
организация  къураргъа оноу 
этилгенди. Таматасына Кючмез-
ланы  Алийни айыргъандыла.

Кючмезланы  Алий Элбрус 
районда чернобыльчилени бири-
гиулерини башчысы болуп ишле-
генли онеки  жыл болады. Район 
администрация эм башха уч-
режденияла бла байламлыкъда 
ишни тап  къураялгъанды. Анда 
чернобыльчилеге эсгертме, аны 
къатында уа сквер салыннганды, 
Нальчик шахарда уа алыкъа бу 
иш тамамланмагъанды. Ырхы 
келгенде, Кучмез улу Америкада 
бла Канадада  жандауурлукъ 
организациялагъа къагъытла 
жиберип, андан болушлукъ тап-
ханды эм адамлагъа аш-азыкъ 
юлюшле бергенди. Эки инва-
лидге Германиядан креслола 
келгендиле.

Жарсыугъа, башха районлада 
чернобыльчилени таматалары 

ЖЫЙЫЛЫУ

Башламчылыкъ болмаса, 
иш къуралмайды

Алай болмайды. Бирде сау 
кюнню ишлей кетип, ауузланай-
ым десенг, кафеле уа жабылып, 
ачлай да къаласа. Кино тышын-
дан къарагъанлагъа бир ариу, 
сейирлик дуния кёрюннгенликге, 
аны ичинде жашагъанла кёп зат 
этедиле. «Фаустха» сайлар ючюн, 
мен Германияда, Голландияда, 
Исландияда, Чехияда, Норвеги-
яда мингле бла артистлеге къа-
рагъанма. 

Съёмкала Европада баргъан-
дыла, немис тилде. Нек Европа-
да? Россейде кино этген багъады. 
Жууукъ заманда президент бла 
тюбешиуюбюз боллукъду да, мен 
бу проблеманы юсюнден айты-
рыкъма. 

«Фаустну»алырдан алгъа мен 

бардыргъан ишлерини юсюнден 
тынгылы хапар  айталмагъанды-
ла. Аны бла бирге СКФО-ну чер-
нобыльчилерини башчысы Миха-
ил Хлынов Къабарты-Малкъарда  
шёндюге дери ишлеп  тургъан 
«Чернобыль» деген организация 
не округда, не  битеуроссей да-
ражада бир  конференциягъа, не  
жыйылыугъа къатышмагъанын 
чертгенди. Алай бла терк-терк 
тюрлене тургъан законланы эм 
льготаланы юслеринден бизни  
адамларыбыз толу хапар билал-
майдыла.

Жыйылгъанланы бир  къауу-
му: «Чернобыль» организация 
бар эсе, «Союз Чернобыль» не 
затха керекди деп соргъандыла. 
Михаил Хлынов  бизни Кон-
ституциябызгъа  кёре адамла,  
бирлешип, жамауат организация  
къураргъа эркин болгъанларын 
эсге салгъанды. Жыйылгъанла 
«Чернобыль» организацияда иш 
хазна барылмагъанын ачыкъ 
айтхандыла. 

Кючмезланы  Алий РФ-ни  Пре-
зидентини СКФО-да  полномоч-

ный келечиси Александр Хло-
понинде  жыйылыуда  ачыкъ-
ланнган шартны айтханды: 
Дагъыстанда  чернобыльчилеге 
2011 жылда жюз жашау журт 
сертификат берилген  эсе, биз-
ни республикада уа жаланда 
бир. Нек болгъанды алай? Баш-
ламчылыкъ керекди. Къагъытла 
заманында къуралып берилсе-
ле, бизни республика да юлюшюн 
аллыкъды.

Жыйылгъанла льготала аздан-
аз болуп баргъанларына жар-
сыгъандыла. «Алгъа  жыйырма 
бла сегиз льготабыз бар эди, энди 
аладан сегизиси къалгъанды, 
хайырланнган а ючюсю бла эте-
биз», - дегендиле. 

Нальчикде эсгертме салыргъа 
ахча 2006 жылда бардырылгъан 
марафонда жыйылгъанды, алай 
ол да  жокъду, ахча да къайры 
кетгени белгисизди, дегенле 
болгъандыла. Бахсан районда  
чернобыльчилени башчысы Эду-
ард Абазов: «Ахча тас болгъан за-
манда къайгъы этерге керек эди, 
энди биз ол эртте озгъан ишлени 

Кёчгюнчюлюкню жылларында 
Къазахстанны биз жашагъан 
Жамбул областыны Курдай рай-
онунда битимлени сугъармасанг, 
бир зат да ёсмей, хуерилип къа-
лыучу эдиле. Кезиу жетгенде уа, 
суу къытлыгъы башланыучу эди. 
Аны ючюн тюйюш-уруш да болу-
учу эди. Кюндюз жетмесе, бахча-
лагъа кече да салыучу эдик суу.

Бир жол а мени къарачай тен-
гим Сюлемен, бахчасына суу сала 
тургъанлай, къоншу къазахлы 
сууну кесини жерине бурады. 
Барып къараса, битеу арыкъда 
келген Байтерекни бахчасына 
бурулуп тургъанын кёрюп, зат 
да  айтмагъанлай, Сюлемен аны 
жангыдан нартюх бахчасына ай-
ландырып къайтады.

Сууну кесине тартыу аны бла бо-
шалмайды. Энди къыргъызлыла, 
къазахлыла айтыучулай, чатакъ-
тюйюш-уруш башланырча бола 
турады. Мени шуёхум алайдан 
кетгенлей, биягъы Байтерек сууну 
кесини бахчасына бурады. Анга 
да ыразы болмай, Сюлеменнге 
чабып, къоркъутургъа кюрешеди. 
Къарачайына, малкъарына да 
анда бек ачыу тийген, сындырыр-
гъа кюрешип айтхан ыспассыз 
сёзлери «кавказдан тентип келген 
къарачай, малкъар»- (юйю, жур-
ту, турур жери болмай, Кавказдан 
келген) дегенлери болуучу эдиле. 
Барысы болмаса да, аллайла уа 
бар эдиле.

Байтерек да, бу жол къарачай 

       

Владимир Путин бла тюбешген 
эдим, ол къолундан келгенича бо-
лушханды. Жаланда бир тилеги 
болгъанды аны: фильм Россейни 
атындан чыкъсын дуниягъа деп. 
Аны себепли продюсерле бизни-
киледиле. «Фауст» къыралыбыз-
ны Германиягъа хурмет этиуюдю, 
бу фильм культурада чекле бол-
магъанларын кёргюзтгенди. 

- Бизни республикада культу-
раны юсюнден не зат айтыргъа 
боллукъсуз?

-Къабарты-Малкъарда культу-
ра энтта да айныргъа керекди. 
Театрланы юсюнден бир сёз бла 
айтыргъа боллукъду: алыкъа про-
блемалары кёпдю деп.                                                 

ТАУЛУЛАНЫ Марзият.
 Сурат авторнуду.

                

Халкъ дипломатия

Бахчаны сугъарыу

рагъан этеди. Бу магъаналы иш 
бла бирге бизни жюреклерибизде 
ийман кёп болсун», - дегенди  ол.

 Республиканы муфтийини 

болушлукъчу мекямла, абидез 
алырча жер да къуралгъанды. 
«Элге, республикада битеу мус-
лийманлагъа да межгит ачылгъа-
ны уллу къууанч болгъанды. Би-
ринчи жума намазгъа ары адам 

жашны басынчакълап, чёкдю-
рюр муратда: «Кавказдан тентип 
(къысталып) келген къарашай, сен 
суугъа нек тиесе,  сууунг бар эсе, 
къайдан  кёчюрюлюп келген эсенг 
да, ары бар да, анда  къожоюн (ие 
–хозяин)  бол деп, жашха кетмен 
бла чабады. Сюлемен аны кетме-
нин къолундан тартып алып, бир 
жанына быргъайды.

Сора таза  чатакъ-тюйюш-уруш 
башланды. Бир бирни жагъасына 
илинишедиле. Сора Сюлеменни 
жумдуругъу жетди неда башха 
затмы тийди, къазахлыны бурну 
къанады. Анымы эследи ол, алай-
дан чабып, бир жанына  кетип, иер 
салынып тургъан атына минип, 
чапдырып, докторгъа кетди.

Школдан келип, юйге кирге-
нимлей, сабийле бизни арбазгъа 
жетип, манга Байтерекни хапарын 
айтдыла. Бурну къанагъанын,  
врачдан справка алгъанын, ми-
лициягъа барып, къарачай жашны 
сюдге берлигин да. Шайлыланы  
Сюлеменни атасы Мухаммат 
мени да, Салпакъарланы Азретни 
да къазахлыгъа жиберди. «Ариу 
айтыгъыз да, тынчайтыгъыз, иш 
милициягъа жетсе, къыйын болур. 
Алайсыз да атыбызны бандитлеге 
чыгъарып турадыла мында», - деп.

Экибиз да Байтерекни юйюне 
барабыз. Аны эки  къатыны бар 
эди. Къарт къатынындан уллу 
къызы, жаш токъолундан а эки 
сабийчиги. Гитчечиги энди жюрюп  
башлагъан эди. Биз жетер-жет-

мез, къазахлы заявлениясын, 
справкасын да алып, жолгъа 
тебирей тура эди. Алай ол биз-
ни сёзюбюзге къулакъ салмай, 
атына минип, аны тебиндирирге 
кюрешди. Мен атны жюгенин-
ден  тутуп иймей, анга айланып, 
былай дедим: «Сен милициягъа 
барып, Шайлы улуна  аз да хата 
жетдирсенг, ма бу эки сабийни 
ёлюклерин къудукъдан – къуюдан 
чыгъарырса!» 

Анымы эшитдиле, Байтерекни  
къатынлары «ойбай, ойбай, тюш 
атдан, юйге кир, сиз да юйге 
киригиз, чай ичигиз»,- деп къаты 
болдула. Къазахлы  да бой салды 
тиширыула айтханнга. Барыбызны 
да юйге жыйдыла. Дасторкъъанн-
га аш салдыла, къаймакъ келтир-
диле, къып-къызыл чай къуйдула. 
Къол тутушуп жарашдыла. 

Сюлеменни да келтирип, жа-
рашдырыргъа айтдыкъ. Былайда 
халкъ дипломатия иги ишледи. 
Былайда ариу сёз да, базыны-
улукъ да  жарадыла. Алай, не 
десек да, къазагъы, къыргъызы 
да кече билген, тынч, иги адам-
ла болгъанларын да айтыргъа 
сюеме. 

Аны уа ол кюн да кёрген эдик. 
Анданды бюгюнлюкде кёп жыл-
ла озгъандан сора да бизни 
халкъларыбызны арасында къа-
рындашлыкъ, шуёхлукъ жюрю-
тюлгени, бир бирни ариу кёрюп, 
сый-намыс берилгени да. 

           ТЕБУЛАНЫ Дауут.  

Жангы межгитни кёрюм-
дюсю.

Булунгуда ишлене тургъан 
межгитни мекямы.

Кючмезланы Алий сёлешеди.

Александр Сокуров:


